










































siunnersortaasinnaavoq. Taamatut iliornikkut naammagittaalliuuteqartarfimmi 
ilaasortat assigiinngiiaarnissaat qulakkeerneqassaaq, taamaasilluni 
aalajangiinerni pissutsit inatsisilerinermut tunngasut kiisalu isumaginninnermut 
tunngasut tamamik qitiutinneqarnissaat qitiutinneqartussaassalluni. 

Isumaginninnermi Naammagittaalliuuteqartarfimmut allattoqarfikinuiaqatigiinni 
pissutsinik annertuumik ilisimasaqarfiusimavoq sulilu ilisimasaqarfiussalluni, 
ilisimasaallu ataavartumik nutarterneqartartusaapput, ilaatigut kommuninik 
suleqatiginnilluarnikkut. 

Tusarniaaneq 

Siunnersuut ulloq 22. junimiit 14. august 2017-imut tusarniaassutigineqarpoq. 

KANUKOKAp tusarniaanermut akissutaa ilanngullugu ataatsimiititaliamut 
nassiunneqarpoq, taamaalilluni ataatsimiititaliami suliarinninnermut 
ilaatinneqarsinnaassammat. KANUKOKAp tusarniaanermut akissutaa 15. 
august 2017 -imi nassiunneqarpoq, piffissaliussap naanerata kingorna. 

Siusinaartumik pensionisiat pillugit naammagittaalliuuteqartarfik: 

Siusinaartumik pensionisiat pillugit naammagittaalliuuteqartarfimmi ilaasortat 
Naalakkersuisunit toqqagaasarput. Aqutsisoqarfik ilaasortatut 
toqqagaasinnaasunik maanna ujarlerpoq. Taakku inuttassarsineqareeriarpata 
Naalakkersuisunut saqqummiussassaq suliarineqassaaq, tamatumalu kingorna 
naammagittaalliuuteqartarfik pisortatigoortumik inuttalersorneqarsinnaassalluni. 

Maannakkorpiaq suliat tallimat missaanniittut Siusinaartumik Pensionisiaqarneq 
pillugu Naammagittaalliuuteqartarfimmi suliarineqarnissamut utaqqinneqarput. 

Allagaatinik nassiussineq 

Isumaginninnermi Naammagittaalliuuteqartarfiup suliami allagaatit suliap 
siullermeertumik suliarineqarfiani oqaatsit atorneqartut atorlugit 
pissarsiarisarpai. Taamaattumik suliami allagaatit kalaallisut allagaasut 
tamatigut nassiunneqarsinnaasarput. E-mail atorlugu nassiussisoqarajuttarpoq. 
Tamatuma kingorna allagaatit Naalakkersuisut nutserisoqarfianni 
pisariaqartillugu nutserneqartarput. 

Kommunit ingerlatsinerminnik qanoq aaqqissuussinerat Isumaginninnermi 
Naammagittaalliuuteqartarfiup taassumaluunniit allattoqarfiata 
sunniuteqarfiginngilaa. Taamaattumik kina suliami allagaatinik 
Isumaginninnermit Naammagittaalliuuteqartarfimmut nassiussisuussanersoq 
kommunit nammineerlutik aalajangertarpaat. Taamaattumik inatsisissatut 
siunnersuut apeqqutaatinnagu kommunit allagaatinik Isumaginninnermi 
Naammagittaalliuuteqarfimmut nassiussinermut maannamut suleriaatsiminnik 
attassiinnarnissat naatsorsuutigineqarpoq. 

Isumaginninnermi Naammagittaalliuuteqartarfiup allatseqarfiani sulisoq suliami 
allagaatinik pissarsiniarluni kommuninut ataasiakkaanut angalasassappat, 
tamanna aningaasatigut atugassarititaasunik annertoqisunik 
piumasaqaateqarfiussaaq. 

Sulisunut piffinnut tamanut angalasartussanut aningaasarsiatigut 
aningaasartuuteqartoqassaaq, tamatuma saniatigut angalanermut 
aningaasartuutit ilanngunneqassapput, kiisalu sulisut pineqartut suliami 
allagaatinik pissarsiniarlutik angalaneranni sulisunik/taartaagallartunik sulianik 
suliarinninnermik isumaginnittussanik atorfinitsitsinermut aningaasarsianut 
aningaasartuutit ilanngunneqartussaallutik. 

Allaat Atuisoqarnermut Unammilleqatigiinnermullu aqutsisoqarfimmi sulisut 
aallartinneqartillugit, kommunini sulianik suliarinnittut suliami allagaatinik 
takusaqarsinnaapput, nalunagulu taakku sum i toqqortarineqarnersut. Tamanna 
Isumaginninnermi Naammagittaalliuuteqartarfiup allattoqarfiani atorfillip 
ikiuuffigisinnaassanngilaa. 

Tamatuma saniatigut sulianik suliarinnittut Isumaginninnermi 
Naammagittaalliuuteqartarfiup allattoqarfiani sulianik suliarinnittussaasut 
kommunit naalakkersuisoqarfiulluunniit allagaateqarfiani paasissutissanik 
nammineerlutik pissarsiniarsinissaat ajornartorsiutaassaaq. Isumaginninnermi 
Naammagittaalliuuteqartarfiup kiffaanngissuseqartuuneranik pisortat 
ingerlatsinerannut inatsiseqarnermi tunngaviusunut tamanna akerliussaaq. 
Allagaatit kommunini ataasiakkaani pissarsiariniarneranni allattoqarfimmi 
sulianik suliarinnittut peqataappata, kiffaanngissuseqarneq 
attatiinnarneqarsinnaanngilaq. 

Naammagittaalliuuteqartarfik arlaannaannulluunniit attuumassuteqanngitsoq 
qulakkeerniarlugu, naammagittaalliuuteqartarfik taassumaluunniit allattoqarfia 
kommunini sulianik suliarinninnermut assigisaannulluunniit 
peq ataasin naassan ng iII at. 

Partii Naleraq: 

§ 9, imm. 5 - isumaginninnermut tunngasunik ilisimasaqarneq: 

Naammagittaalliuuteqartarfimmi assigiinngiiaassuseqarnissaq qulakkeerniarlugu 
ilaasortamut isumaginninnermi i1inniakkatigut ilisimasaqartussamut 
ilinniakkatigut tunuliaqutaasussanut piumasaqaatit pillugit 
oqaasertaliisoqanngilaq. Isumaginninnermut tunngasuni ilinniakkatigut 
ilisimasaqarnissamut aalajangersimasumik ilinniagaqarsimanissamik 
piumasaqaateqarnikkut inuit naammagittaalliuuteqarfimmi 
i1aasortanngornissamut piginnaaneqartut mattunneqarsinnaapput. lIaasortanik 
toqqaanermi isumaginninnermut tunngasutigut i1imasaqassutsip qanoq 
qaffasitsiginera tamatigut pingaartinneqartussaavoq, kiisalu 
attuumassuteqartumik i1inniagaqarsimaneq, soorlu inunnik siunnersortitut 
assigisaanilluunniit ilinniagaqarsimaneq naammagittaqalliuuteqartarfimmi 
i1aasortassanik naliliinermi tamatigut pitsaasumik naliliinermut ilaasarumaartut. 

Naammagittaalliuuteqarnermut i1itsersuut 

Siunnersuummi § 9, imm. 8-kkut Naalakkersuisut nalunaarummik 
suliarinninnissamut periarfissinneqarput, naammagittaalliornermik suliat qanoq 
iluseqarnissaannut piumasaqaatit tassani aalajangersarneqarsinnaallutik. 
Immersugassanik tamanit atorneqarsinnaasunik, kommunit ataasiakkaat 
innuttaasunik sullissinerminni atorsinnaasaannik suliarinninnissaq 
Naalakkersuisut kissaatigaat. 

Demokraatit: 

Isumagininnermi Naammagittaalliuuteqartarfiup tusarniaanermut 
akissutaa 
Isumaginninnermi Naammagittaalliuuteqartarfik siunnersuutip immikkoortuinut 
amerlaqisunut isumaqataanngilaq, ilaatigut naammagittaalliuuteqartarfiup 
namminermi taassumalu inuttalersugaanerata allanngortinneqarnissaat 
kissaatigineqarmat. 

Aammattaaq tusarniaanermut akissutip Isumaginninnermi 
Naammagittaalliuuteqartarfimmit namminermit, taamaasillunilu 
naammagittaalliuuteqarfimmi ilaasortanit naammagittaalliuuteqarfiup ullumikkut 
inuttarisaanit suliarineqarsimanera erseqqissaatigineqassaaq. 

Isumaginninnermi Naammagittaalliuuteqartarfiup kiisalu allattoqarfiup 
naammagittaalliuuteqartarfimmik namminermik sullissisup 
immikkoortinneqarnissaat pingaaruteqarpoq. 

Misilittakkat tunuliaqutaralugit paasinarsivoq Isumaginninnermi 
Naammagittaalliuuteqartarfik suli pitsaanerulersinneqasinnaasoq, 
tamatumunngali maanna inuttalersugaanerata arlalitsigut 
allannguuteqartinnissaa piumasaqaataavoq. 

Naalakkersuisut isumaqarput siunnersuut innuttaasunut iluaqutaassasoq, 
tamannalu pillugu oqaaseqaatini kiisalu tusarniaanermut akissutit 
suliarineqarneranni, ilanngullugu aamma Isumaginninnermi 
Naammagittaalliuuteqartarfiup tusarniaanermut akissutaata suliarineqarnerani 
sukumiisumik tunngavilersuuteqarsimallutik. 

